
KEV TSIS XAV MUS KAWM NTAWV Kev Ua Kom Nkag Siab Txog Kev 
Sib Cuam Tshuam Ntawm Kev Rov Tshwm Sim Mus-mus Los-los
Kev paub txog seb kev noj qab haus huv fab siab ntsws tuaj yeem coj kev mus rau cov teeb meem kev tuaj kawm 
ntawv li cas ntawd yeej yog qhov tseem ceeb. Kev nyuaj siab thiab kev ntxhov siab tuaj yeem ua rau nyuaj yuav 
rau siab kawm, cuam tshuam rau tus tub ntxhais kawm ntawv qhov kev kawm tau zoo. Ces qee cov tub ntxhais 
kawm ntawv yuav pib ntseeg tias lawv tsis tuaj yeem yuav kawm tau tiav hauv tsev kawm ntawv, los sis muaj 
kev ntshai yuav ua tsis tau, thiab pib nyob tom tsev kom zam kev nyuaj siab ntawm fab kev kawm. Kev tsis mus 
kawm ntawv feem ntau tsim muaj qhov uas yuav ua rau yim huab heev tuaj rau qhov uas cov tub ntxhais kawm 
ntawv yuav poob qab txog fab ntsiab lus kev kawm, uas tom qab ntawd yuav ua rau lawv cov kev xav yim huab 
tsis zoo tuaj txog kev nyuaj siab thiab kev ntxhov siab, ua rau lawv yim huab qhaj ntawv ntau hnub ntxiv xwb.

YAM UAS KEV TSHAWB FAWB 
HAIS TSEG
Kev qhaj ntawv tas li* yuav cuam tshuam tsis zoo rau tus 
tub ntxhais kawm txoj kev noj qab haus huv fab siab ntsws 
thiab muaj cov kev cuam tshuam ncua sij hawm ntev uas 
tshwm sim rau yav laus. Kev tuaj kawm ntawv cuam tshuam 
rau tus me nyuam yam uas tshwm sim lawm rau txhua lub 
hnub nyoog, txij thaum tseem nyob rau cov qib kawm qis 
mus rau tsev kawm theem siab, thiab txhua theem ntawm 
kev txhim kho fab sim neej-kev xav.1  

Kev tshawb fawb txog cov yuav tshwm sim ncua sij hawm 
ntev ntawm cov tub ntxhais kawm ntawv hauv qib kawm 
K-8 uas qhaj ntawv tas li qhia pom tias – dhau ntawm yam 
uas tshwm sim lawm rau fab kev xav, kev kawm thiab kev 
khwv noj khwv haus – lawv muaj feem yuav mus pov npav 
xaiv tsa tau tsawg dua lawv cov phooj ywg, uas yuav qhia 
rau pom txog lwm yam nqi rau fab sim neej thiab.2  

Cov laj thawj nyob tom qab kev qhaj ntawv muaj sib txawv 
thiab cov hauv paus ntawm qhov teeb meem muaj sib 
cov pes daws.3 Kev qhaj ntawv tsis tu ncua feem ntau yog 
qhov tshwm sim los ntawm cov teeb meem fab sim neej, 
fab nyiaj txiag, kev xav, lub cev, thiab kev noj qab haus huv 
ntawm tsev neeg uas muaj qhov sib cuam tshuam uas xav 
kom muaj kev hais daws uas muaj kev txhawb nqa tsom rau 
tus me nyuam li kev noj qab nyob zoo. 

Kev noj qab haus huv fab siab ntsws tsis zoo yog ib qho 
ntawm cov laj thawj ntau yam rau kev qhaj ntawv tsis tu 
ncua, tab sis qhov laj thawj no muaj qhov tsis thooj lwm tus 
rau qhov kev noj qab haus huv fab siab ntsws tuaj yeem 
yog tag nrho qhov laj thawj thiab qhov tshwm sim. Txij 
thaum muaj kev kis kab mob thoob plaws, cov kev kawm 
tshawb fawb tau tshawb pom tias cov kev txhawj xeeb 
txog kev noj qab haus huv fab siab ntsws – yog kev txhawj 
xeeb thiab kev ntxhov siab – yog qhov ua rau muaj kev qhaj 
ntawv ntsig txog kev noj qab haus huv xub thawj kiag.

KEV TUAJ KAWM NTAWV, KEV QHAJ 
NTAWV, THIAB KEV NOJ QAB HAUS 

HUV FAB SIAB NTSWS 
LUB KAUM HLIS NTUJ 2025

VIM LI CAS QHOV NO THIAJ LI TSEEM CEEB
Kev tuaj kawm ntawv yam xwm yeem yog ib qho ntawm cov taw qhia tau zoo tshaj plaws txog tub ntxhais kawm li kev koom tes thiab 
kev kawm, tab sis kuj yog ntawm tsev neeg thiab kev noj qab nyob zoo ntawm tus me nyuam thiab. Kev tuaj kawm ntawv tsis tu ncua 
coj kev mus rau yam uas tshwm sim lawm rau fab kev kawm, kev khwv noj khwv haus, kev noj qab haus huv, thiab kev sib raug zoo uas 
zoo tuaj ntawm tus me nyuam lub neej. Thau cov tub ntxhais kawm ntawv qhaj kawm ntawv, lawv qhov kev qhaj ntawv tuaj yeem coj 
kev mus rau kev cais tawm ntawm zej tsoom, kev npau taws, thiab kev nyob ib leeg – thiab rau cov neeg uas muaj cov kev nyuaj txog 
kev noj qab haus huv fab kev puas siab puas ntsws uas twb muaj lawm – ua rau lawv cov kev nyuaj yim huab nyuaj tuaj lawm xwb.

txuas ntxiv

MUAJ DAB TSI TSHWM SIM HAUV 
WISCONSIN?
Ib yam nkaus hauv teb chaws, Wisconsin tus lej kev qhaj ntawv tsis tu ncua tau nce 
siab mus rau lawv qhov siab tshaj plaws hauv xyoo 2022 (22.7%). Nws tau poob 
qis nyob rau hauv xyoo 2023 (19.5%) thiab nce ntxiv hauv xyoo 2024 (17.7%) tab 
sis tseem siab zog dua tus lej ua ntej muaj kev kis kab mob thoob plaws hauv xyoo 
2019 (12.9%). Hauv lub xyoo kawm 2023-24, tau muaj cov tub ntxhais kawm ntawv 
134,597 leej qhaj ntawv tsis tu ncua hauv Wisconsin.4  

Cov tub ntxhais kawm ntawv uas muaj nyiaj khwv tau los tsawg muaj li ntawm peb 
npaug uas muaj feem yuav qhaj ntawv tsis tu ncua ntau dua cov me nyuam yaus los 
ntawm cov tsev neeg uas tsis muaj kev tu ncab tu ncua fab kev khwv noj khwv haus. 
Feem ntau lawm qhov no yog vim muaj cov teeb meem tsheb thauj mus los, cov zwj 
ceeb mob txog kev noj qab haus huv kho zoo tsis tu qab, thiab cov teeb meem thaiv 
fab nyiaj txiag uas tshwm sim rau cov tsev neeg muaj nyiaj khwv tau los tsawg.

TUS LEJ NTAWM KEV QHAJ NTAWV TSIS TU NCUA
COV TUB NTXHAIS KAWM NTAWV QIB K-12 HAUV WISCONSIN,  

RAWS LI QHOV TXHEEJ XWM NYIAJ KHWV TAU LOS

Kev Tu Ncab Tu Ncua Fab Kev 
Khwv Noj Khwv Haus

Tsis Muaj Kev Tu Ncab Tu Ncua 
Fab Kev Khwv Noj Khwv Haus

DAB TSI PAB TAU: 
Cov Neeg Khiav Hauj Lwm Muab Kev Pab Cuam  
Tub Ntxhais Kawm Ntawv Puv Sij Hawm
Cov Kev Pab Cuam Rau Tub Ntxhais Kawm Ntawv – cov kws sab laj pab tswv yim hauv tsev kawm ntawv, cov kws kho 
mob fab puas hlwb, cov neeg ua hauj lwm pab zej tsoom, thiab tus pab kws kho mob – muaj lub luag hauj lwm tseem 
ceeb hauv kev tswj hwm kev noj qab haus huv hauv zej zog tsev kawm ntawv. Vim tias cov neeg ua hauj lwm pab zej 
tsoom, cov neeg lis hauj lwm txog kev tuaj kawm ntawv, thiab tus pab kws kho mob feem ntau yog thawj qhov chaw 
ntawm kev sib cuag rau cov tub ntxhais kawm ntawv uas nrhiav kev saib xyuas, lawv thiaj li yog qhov tseem ceeb hauv 
kev txhim kho kev tuaj kawm ntawv, txo qis kev qhaj ntawv thiab kev tuaj lig, thiab kev txhawb nqa kev noj qab nyob 
zoo ntawm tub ntxhais kawm ntawv. Tus pab kws kho mob muab kev xa mus rau lawv cov neeg koom ua ke hauv Cov 
Kev Pab Cuam Tub Ntxhais Kawm Ntawv los sis cov neeg muab kev pab cuam hauv zej zog uas tuaj yeem hais daws 
tau cov kev txhawj xeeb txog kev noj qab haus huv fab kev puas siab puas ntsws thiab koom tes nrog cov tsev neeg.
Ib qho kev kawm tshawb fawb pom tau tias cov tub ntxhais kawm ntawv uas lawv qhov kev tuaj kawm ntawv tau 
txhim kho zoo tuaj ntau tshaj plaws tom qab tau txais kev saib xyuas nyob hauv tsev kawm ntawv yog cov me 
nyuam yaus uas muaj tus zwj ceeb mob txog kev noj qab haus huv fab siab ntsws.5 Los ntawm kev muab kev 
saib xyuas li txhua zaus thiab cov kev pab cuam tseem ceeb ntawm tsev kawm ntawv, cov kws paub hauj lwm hauv 
Cov Chaw Pab Cuam Tub Ntxhais Kawm Ntawv tuaj yeem hais daws cov kev txhawj xeeb tau sai, ua rau muaj kev nkag 
cuag tau rau kev saib xyuas ntau tuaj, muab kev pab cuam tam li yog tus neeg laus uas ntseeg siab, thiab pab cov me 
nyuam yaus tswj tau kev sib txuas ntawm kev noj qab haus huv thiab fab kev kawm.

Cov Chaw Muab Ntaub Ntawv:
1 Kev Cuam Tshuam ntawm Cov Kev Pab Cuam Txog Kev Noj 
Qab Haus Huv Fab Siab Ntsws Hauv Tsev Kawm Ntawv txog Kev 
Txo Qis Kev Qhaj Ntawv Tsis Tu Ncua
2 Kev Qhaj Ntawv hauv Thawj Kaum Lub Xyoo ntawm Kev Kawm
3 Txheeb Xyuas Txog Cov Laj Thawj Hauv Paus ntawm Kev Qhaj 
Ntawv 

4 WISEdash Phab Vev Xaib Rau Pej Xeem Saib – Qhov Muaj Feem 
Yuav Tuaj Kawm Ntawv
5 Kev Tuaj Kawm Ntawv Tom Qab Tau Txais Kev Saib Xyuas Los 
Ntawm Lub Chaw Pab Cuam Kev Noj Qab Haus Huv Hauv Tsev 
Kawm Ntawv

* Kev qhaj ntawv tsis tu ncua yuav muab hais tias yog kev tsis tuaj 10% los sis ntau dua ntawv ntawm lub tsev kawm ntawv rau ib qho laj thawj suav nrog cov kev qhaj tau kev zam txim, tsis 
tau kev zam txim, thiab cov kev ncua tseg kev kawm.

PEB TUAJ YEEM UA TAU DAB TSI
ÜNIAM THIAB TXIV THIAB COV NEEG SAIB XYUAS 
•	 Nrog koj tus me nyuam sib tham qhib sib lug hais txog kev thab plaub, 

kev nyuaj siab, thiab kev ntxhov siab.
•	 Paub txog cov cim ntawm kev tsis xav mus kawm ntawv thiab kawm 

paub tias cov neeg saib xyuas tuaj yeem pab tau li cas.
•	 Txhawb kev tuaj koom nrog hauv cov kev ua num mus los tom qab lawb 

ntawv tej uas yuav txhawb kom tub ntxhais kawm muaj kev koom tes.
•	 Muab siab rau qhov tseem ceeb ntawm kev sib raug zoo hauv tsev 

kawm ntawv: cov phooj ywg koom chav kawm, cov phooj ywg, thiab 
cov kws qhia ntawv.

•	 Koom tes yam nquag plias nrog koj lub tsev kawm ntawv pab pawg 
saib xyuas Cov Kev Pab Cuam Tub Ntxhais Kawm yog tias rov muaj kev 
qhaj ntawv.

Ü		COV TSEV KAWM NTAWV     
• 	 Txhawb nqa kab lij kev cai hauv tsev kawm ntawv mus rau qhov zoo uas 

yuav saib kev noj qab nyob zoo yog qhov tseem ceeb, kev yog ib feem 
ntawm tsev kawm ntawv, thiab cov kev sib raug zoo heev nrog cov tub 
ntxhais kawm ntawv.

• 	 Sib txuas lus kom ntxov thiab feem ntau hais txog qhov tseem ceeb 
ntawm kev tuaj kawm ntawv nrog tag nrho cov tub ntxhais kawm 
ntawv thiab cov tsev neeg.

•	 Teeb tsa Tus Lis Hauj Lwm Txog Kev Tuaj Kawm Ntawv los sis pab pawg 
saib xyuas los tsim cov kev koom ua ke uas tsom rau kev sib raug zoo 
nrog cov tsev neeg los ua hauj lwm ua ke txog kev tuaj kawm ntawv.

•	 Hais daws kev tsis xav tuaj kawm ntawv thaum tseem ntxov thiab tsom 
xam txog lub hauv paus laj thawj ntawm dhia tawm tsev kawm ntawv 
thiab kev qhaj ntawv. 

•	 Tsim kom muaj kev hais daws uas muaj kev txhawb nqa los pauv rau kev 
hais daws uas yog kev raug txim rau cov kev qhaj ntawv thiab kev dhia 
tawm tsev kawm ntawv, suav nrog cov kev txhawb nqa fab kev kawm 
kom rov txhim kho los tau ntawm kev poob kev kawm.

•	 Muab cov kev txhawb nqa fab sim neej thoob ntiaj teb los pab cov tub 
ntxhais kawm ntawv sib txuas nrog lawv cov phooj ywm kawm ua ke 
thiab cov kws qhia ntawv tim ntsej tim muag.

•	 Tshuaj xyuas lus taw qhia hauv xeev txog kev noj qab haus huv fab siab 
ntsws thiab cov kev qhaj ntawv.

ÜCOV KWS MUAB KEV PAB CUAM 
• 	 Nug tus neeg mob hais txog kev tuaj kawm ntawv thiab kev sib koom tes. 
•	 Sib sab laj txog cov kev pab ntawm kev tuaj kawm ntawv rau txhua tus 

me nyuam lub neej yav pem suab.
•	 Txheeb qhia txog kev tsis kam tuaj kawm ntawv thiab xa tus hluas mus 

rau kev txhawb nqa txog kev noj qab haus huv fab siab ntsws.
•	 Tsim thiab hwj xwm kev ua hauj lwm ua ke nrog lub tsev kawm ntawv 

tus pab kws kho mob.
•	 Koom tes nrog cov tsev kawm ntawv los txhim kho txoj kev ntawm kev 

xa mus rau. 

ÜCOV NEEG TSIM TXOJ CAI 
•	 Muab kev pab nyiaj kom siv tau kav ntev rau txhua cov kws paub hauj 

lwm muab kev pab cuam rau tub ntxhais kawm ntawv txhua leej hauv 
tag nrho Wisconsin cov tsev kawm ntawv. 

•	 Txhawb nqa kev pab nyiaj rau cov lab npauv kev noj qab haus huv fab 
siab ntsws hauv tsev kawm ntawv yam muaj txhij txhua thoob plaws 
lub xeev.

•	 Txo qis cov hau kev uas siv kev rau txim rau kev dhia tawm tsev kawm 
ntawv thiab kev qhaj ntawv.

ÜCOV ZEJ ZOG
•	 Nkag siab txog lub luag hauj lwm uas cov zej zog, cov chaw lag luam 

hauv zej zog, thiab cov thawj coj fab kev ntseeg tuaj yeem ua tau.
•	 Tshawb nrhiav cov kev paub dhau los uas tsim muaj cov kev sib cuam 

tshuam tim ntsej tim muag mus rau qhov zoo ntawm cov hluas.
•	 Tsim kom muaj cov chaw uas sov siab thiab zoo rau txhua tus me 

nyuam yaus.
•	 Koom tes nrog cov tsev kawm ntawv los tsim cov kev ua num mus los 

uas muaj kev sib koom tes uas sib txuas cov tub ntxhais kawm mus rau 
lawv cov phooj ywg thiab pab kom lawv txoj kev kawm muaj mus ntev.

KEV TUAJ KAWM NTAWV, KEV QHAJ 
NTAWV THIAB KEV NOJ QAB HAUS HUV 

FAB SIAB NTSWS

